
ᑮᓇᐅᔭᓄᑦ ᐊᑐᕐᑕᐅᓂᐊᕐᑐᓄᑦ ᐃᓚᒋᐊᕈᑏᑦ (ᐊᑭᑐᔫᑎᑦ) ᐱᖁᔭᖅ, ᓈᓴᐅᑎᖓ 2, 
2012-2013     

(ᐊᖏᖅᑕᐅᔪᖅ ᔫᓂ 8, 2012) 
 

ᑕᐃᒪ ᑕᑯᒃᓴᐅᑎᓪᓗᒍ ᐅᖃᐅᓯᕆᔭᖏᓐᓂᒃ ᑲᒥᓯᓇ ᐊᒻᒪ ᐃᓚᓕᐅᑎᓯᒪᔪᑦ 
ᖃᔅᓯᐅᓗᐊᖅᑕᖏᑦ ᐋᖅᑭᒃᓯᒪᔪᑦ ᑖᔅᓱᒧᖓ, ᐊᑭᖏᑦ ᐋᖅᑭᓯᒪᔪᑦ ᑕᐃᑲᓂ 
ᓇᓗᓇᐃᖅᓯᒪᔪᒥᒃ ᑕᕝᕙᓂ ᐱᖁᔭᕐᒥᑦ ᐱᖁᔨᐅᓯᒪᕗᑦ ᐊᑭᓕᖅᑕᐅᔭᕆᐊᖃᕐᓗᑎᒃ ᐊᑭᑐᔫᑏᑦ 
ᐊᐅᓚᓐᓂᕐᒧᑦ ᐊᑭᓕᐅᑎᑦ ᒐᕙᒪᖓᑕ ᓄᓇᕗᒥᑦ ᑮᓇᐅᔭᑦ ᐊᕐᕌᒍᖓᓂᒃ ᐃᓱᓕᓂᐊᖅᑐᖅ 
ᒫᔾᔨ 31, 2013;  

 
ᑕᐃᒪᐃᒻᒪ, ᑲᒥᓯᓇ ᓄᓇᕗᒥᑦ, ᒪᓕᒡᓗᒍ ᐅᑐᕐᓗᓂ ᐅᖃᐅᔾᔨᒋᐊᕐᓂᖏᑦᑕ ᐊᖏᕐᓂᖏᓐᓄᓗ 
ᒪᓕᒐᓕᐅᕐᕕᖕᒥᑦ, ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ:  
 
ᑐᑭᖏᑦ  
1. ᑐᑭᖏᑦ ᐃᓚᖓᓂ 1 ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ ᑐᕌᖓᕗᖅ 
ᑖᔅᓱᒧᖓ ᐱᖁᔭ.  
 
ᐱᔾᔪᑎᖓ  
2. ᑖᓐᓇ ᐱᖁᔭᖅ ᑮᓇᐅᔭᑦ ᐊᕐᕌᒍᖓᓂᒃ ᐃᓱᓕᓐᓂᐊᖅᑐᖅ ᒫᔾᔨ 31, 2013-ᒥᑦ.  
 
ᑮᓇᐅᔭᐃᑦ ᐃᓚᒋᐊᕐᑕᐅᓂᖏᑦ 
3. ᐃᓚᓕᐅᑎᔭᐅᓗᑎᒃ ᐊᑭᖏᑦ ᐊᖏᖅᑕᐅᓯᒪᔪᑦ ᐃᓚᒋᐊᖅᑕᐅᔪᑦ (ᐊᑭᑐᔫᑎᑦ) 
ᐱᖁᔭᖅ, 2012-2013, ᐊᒻᒪ ᑮᓇᐅᔭᐃᑦ ᐃᓚᒋᐊᕐᑕᐅᓂᖏᑦ (ᐊᑭᑐᔫᑎᑦ) ᐱᖁᔭᖅ, 
ᓈᓴᐅᑎᖓ 1, 2012-2013, ᑖᒃᑯᐊᓗ ᐊᑐᖅᑕᐅᓂᐊᖅᑐᑦ ᑲᑎᑕᐅᓯᒪᔪᓂᒃ ᑮᓇᐅᔭᒃᓴᑦ 
ᐊᑭᖏᓐᓄᑦ, ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ ᐱᖁᔭᖓᓂᒃ, ᐊᑭᖏᑦ 
ᐋᖅᑭᒃᑕᐅᓯᒪᕗᑦ ᑕᐃᑲᓂ ᑮᓇᐅᔭᐃᑦ ᐃᓚᒋᐊᕐᑕᐅᓂᖏᑦ ᑕᐃᑲᓃᑦᑐᓂᒃ 
ᓇᓗᓇᐃᖅᓯᒪᔪᒥᒃ.  
 
ᐱᔾᔪᑎᖓ ᐃᓚᒋᐊᖅᑕᐅᓂᖏᑦ  
4. ᐊᑭᖏᑦ ᐋᖅᑭᓯᒪᔪᑦ ᑮᓇᐅᔭᐃᑦ ᐃᓚᒋᐊᕐᑕᐅᓂᖏᑦ ᑕᐃᑲᓃᑦᑐᓂᒃ  
ᓇᓗᓇᐃᖅᓯᒪᔪᒥᑦ ᐊᑐᖅᑕᐅᑏᓐᓇᕆᐊᓕᒃ ᐱᔾᔪᑎᑕᐅᓂᖓᓄᑦ ᐊᑭᓕᐅᑕᐅᓂᐊᖅᑐᑦ  
ᐊᑭᑐᔫᑎᓄᑦ ᐊᐅᓚᓐᓂᕐᒧᑦ ᐊᑭᓕᐅᑎᓄᑦ ᒐᕙᒪᖓᑕ ᓄᓇᕗᒥᑦ ᐊᒻᒪ ᐊᓯᖏᓪᓗ  
ᐱᔾᔪᑎᖏᑦ ᑲᑎᑕᐅᓯᒪᔪᑦ ᒐᕙᒪᖓᑕ ᓄᓇᕗᒥᑦ, ᒪᓕᒡᓗᒍ ᓇᓗᓇᐃᖅᓯᒪᔪᒥᒃ.  

ᐃᓕᓂᐊᕐᓂᖓ ᐃᓚᒋᐊᖅᑕᐅᓂᖏᓐᓄᑦ  
5. ᐱᔾᔪᑎᖏᑦ ᐃᓚᖏᑦ 36 ᐊᒻᒪ 37 ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ 
ᐱᖁᔭᖓᓂᒃ, ᐱᔪᓐᓇᕐᓂᖓ ᑖᓐᓇ ᐱᖁᔭᖅ ᓴᓇᔭᐅᓗᑎᒃ ᐊᐅᓚᓂᕐᒧᑦ ᐊᑭᓕᐅᑏᑦ 
ᐱᔾᔪᑎᖃᕐᓗᑎᒃ ᐊᒻᒪ ᐊᑭᖏᑦ ᐋᖅᑭᓯᒪᕗᑦ ᓇᓗᓇᐃᖅᓯᒪᔪᒥᒃ ᐃᓱᓕᓐᓂᐊᖅᑐᖅ ᒫᔾᔨ 31, 
2013-ᒥᑦ.  
 
ᑮᓇᐅᔭᓕᕆᔾᔪᑎᑦ  
6. ᖃᔅᓯᐅᓂᖏᑦ ᐊᑐᖅᑕᐅᔭᕇᖅᑐᑦ ᑕᐃᑲᓂ ᐱᔪᓐᓇᕐᓂᖓᑕ ᑖᔅᓱᒪ ᐱᖁᔭᐅᑉ 
ᐱᔪᑎᖃᑎᐊᕆᐊᖃᖅᐳᖅ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ ᒪᓕᒡᓗᒍ ᐃᓚᖏᓐᓃᑦᑐᓂᒃ 72 
ᐊᒻᒪ 73-ᒥ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ.  
 
ᐊᑐᓕᖅᑎᑕᐅᓂᖓ 
7. ᑖᓐᓇ ᐱᖁᔭᖅ ᐊᑐᓕᑎᑕᐅᕗᖅ ᐅᓪᓗᖓᓂᒃ ᐄᑉᐳ 1, 2012-ᒥᑦ.  

 ᓇᓗᓇᐃᒃᑯᑕᖓ  
 
ᑖᒃᑯᐊ ᐃᓚᒋᐊᕈᑕᐅᔪᑦ ᐅᓄᖅᑎᒋᓂᖏᑦ ᐋᖅᑭᒋᐊᕐᑕᐅᕗᖅ ᐃᓱᓕᓐᓂᐊᕐᓗᑎᒃ ᒫᑦᔨ 31, 

2013     
 

 
 
ᓂᕈᐊᕐᓂᖅ 2: ᐊᑭᑐᔫᑏᑦ  
 
ᓇᓴᐅᑎᖏᑦ ᐱᔾᔪᑎᖏᑦ  ᖃᔅᓯᐅᓂᖏᑦ 
 
1.  ᑎᑎᕋᕐᕕᖓ ᒪᓕᒐᓕᐅᕐᕕᐅᒃ  $   2,375,000 
2.  ᑮᓇᐅᔭᓕᕆᔨᒃᑯᑦ         2,902,000 
3.  ᐃᖅᑲᖅᑐᐃᓂᓕᕆᔨᒃᑯᑦ       4,589,000 
4.  ᐃᓕᓐᓂᐊᖅᑐᓕᕆᔨᒃᑯᑦ          6,539,000 
5.  ᐋᓐᓂᐊᖃᕐᓇᖏᑦᑐᓕᔨᒃᑯᑦ ᐃᓄᓕᕆᔨᒃᑯᓗ      24,199,000 
6.  ᐊᕙᑎᓕᕆᔨᒃᑯᑦ        3,429,000 
7. ᓄᓇᓖᑦ ᐊᒻᒪ ᒐᕙᒪᒃᑯᑦ ᐱᔨᓯᕐᑎᖏᑦ      46,272,000 
8. ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ      12,081,000 
 

ᑕᒪᒃᑭᑦ ᐊᑭᑐᔫᑎᑦ:    $102,386,000 
ᑕᒪᒃᑭᑦ ᑮᓇᐅᔭᓄᑦ ᐊᑐᕐᑕᐅᓂᐊᕐᑐᓄᑦ ᐃᓚᒋᐊᕈᑏᑦ:             $102,386,000 
 
 
 
 
 
 
 
 
 
 
 
 
 
 
  
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

©2012 
 

 
 


